
Awljad milgeul law shuf ve kadlaw
teddaw tawd uqpeof { Mudni milgeul)

Phor Cedfo

Yigshi ve Tawlkaw ceol cawrcia lir burpaf For
Teorsheoq yawd bur taf ve Shiaodshawr ¢ Mudni
milgeul) lir rilma chi teddaw yullal ve, Ngal thar lir chi
teddaw awlbo te lie tawd aciq ga yaw zi lad ve. Od tedni
ngal larhaq mad id pid, gheled ni shel lie qot a tier
thopid ve. Chighe te ve awllid thar madcawd, chi liel
ngal ve awllaw teqhad tedmal yol. Lir thar madni shel
kar xawdlawq ve tawd ga bur ve, ngal dawd ve chighe
te ve maddar. Qhal nidghawr xudsif, ngal yawd lie shu
gie tedgie bur taf ve lir rilma charphe cigsiq veorshawr
{Nir —eod) ngal ni jaw, ngal thar dar ve yigshiaq tie
taq lad ve, yarghad chaw tedphal lir bur ve xal te xal ni
madnaiq, xal bur xal ni tul madcawl, madhet qo
yadmid ma ve awlto phawd thar bur ve, madhet qo ni lu

maddil ve pierkhawd — dzitkawd thar cie bur ve, awllaw
go hawd sha ve thar cie cud ve, ngalheu tedphal veod
keul milgeul alniel cawrcia lir burpaf midghad taf — eof
tafmu la ve phier madphier, chi liel ngal dawdhaf jad ve
awllaw tedmal yol.

Tawdkhawd lirmiet chighe, shiaodshawr lirmiet bur
lie hawdsha ve thar pol shel qo, od tedphal midqhad
Pherthar cudsi”

»” “

thar chidmu ve “Veorthar ciaogfuq

e “Pherluiq cia” tier qot paf cawl, od tedphal maddar
ve lirdaw thar kaf “Chi tedtaif dar jad keul cawl ve
lirdaw” Nima awltawl gal naq ve “Horleor” “Cepher”
chi tedxeul lirpeod ghe gal qot ve madcawd------

Chaw chi tedphal tawtla lie xadther kul ve,
qielchuai qaofmaf — thomaf tawt la gied sher ve cawrcia
lir burpaf ghalghe te lie tif xad — 0? Nawl bur ngal bur
yawd bur kar chighe cie te bur ve yol. Chi ve kar
shiaodshawr lirdaw awlghaw ve “ Huarfo” maddar
khawd bid ve awllaw yol.

Milgeul qhod awllaw chighe tiq qo, awltiel
dawdhaf jad.

Chi tedceol patqai ve madgu qo, cawrcia lir burpaf
thar qai lie awlni awlhaq awlghaw ca ni — e. Chi liel
awllaw qo cawrcia lir burpaf ghalghe te bur, althorma

bur? Yawd ve awlni - awlhaq awlghaw yawd thar
yedshiad ve piel madxa, lir burpaf lir bur qai ve
awlghaw, yawd ve piftal hawq bur tawt la ve lie yawd
madthed ve nima dawdghad cawl ve pataw, bur tawtla
ve lie dar ngaw ngaw, tedphal phirluiqgcia heu maddar
ve tedphal lirdaw thar chighe te chidmu ve, dar keul
phawd xa ve awllaw peul lie, madpaq lie yawdheu ve
dawdqhad - niqghad kar od tedphal cawrcia lir burpaf ve
dawdghad ghashuif ve yol. Peol lie ngalheu ve
dawdghad veorshawr ve cawrcia lir burpaf chi awlni -
awlhaq awlghaw chaw ve awllaw phawd ghadier chawni
— feofni xaw ni, madchuai lie darve - jave nihaq phawd
madhet lie turkhaf ve phawd ghalghe te khaf ve, chighe
qo awlmeod meod darve - jave awlni ~ awlhaq bur tawt
la xa.

For Teorsheoq Ailaor ghaw milgeul chied — eof la
taf ve, Mawchuai Khudcho milgeul kaq te ve pataw,
Khudcho chaw thar shifxa larxa, chi pataw Khudcho
chaw awlni — awlhaq kawq ve awlghaw ghalphawd —
chiphawd kar lar xa. Yawd ve ( Mudni milgeul) chi
teddaw lir bur ve lie nat — hor nuniet keul theofghaw —
yiedghaw tawt la ve awlsiq tedtaif Khudcho chaw,

mudni tawt milgeul chied la qhawmawq, yawdheu ve

chawmawd cui gheled madmeor — madkat jied tonud -
toshat thar mad turkhaf qot kaf, yarqhad awlpa lie
awlmof qhaw “Fudtheor — war ghatshie” te ve yawd ve
tawd khawd madna madphier ve tawd hawq, tedpawt
peol tedpawt yaddul heu phawdmid ca ve awllaw thar tiq
khaf ve, awlyadpaf Leorheor lie Tawlkaw yadmid haq
Hawlnir geuddar - hardar ve thar khaf, Yawd ve yadmid
Namuryer lie Chawmur hardar ve thar kar khaf, peol lie
jawdmawd loq gheled yawd yadpaf chuicad Leorheor
thar ghatqhaw ve phushi xa mad la tul kaq te ve phawd
tawfzhid jad, Zighaw te ve awllaw calgha geut keul yiel
te ve tedphawd le te ve thar tawfzhid jad, chi pataw
awllaw tedmal peol tedmal tawt la ve yol.

Lir chi teddaw bur ve lie od tedmof awlpif -
awlmawd zil madcawl ve qhatlawl ve awllaw, bur ve
kadlaw lie hardar pieddar ve awlcat thar te bur yar la taf
ve, yarqhad burpaf lie chigbeot maddar ve awllaw
tedphal mad yedshiad cawd, peol lie yawd shifxa — larxa
taf ve Khudcho ceol awltiel ve awllaw thar te bur ve,
chaw madhet lie ghawlawl thar dar ve bur ghad ni tul
cawl jad, chawheu xawni thad Ailaor qhaw chied taf ve
ghe, od tedxeul nima dar nima thed ve Khudcho chaw
gie tedgie nihaq kawq ve gheled yol, yawdheu tedgie

7



B2 R

e ® * o s & o

Coleigg DUl

haliel turkhaf kar tedgie khaf gheled, peollie lirdaw
ghaw bur ve chaw tawd khawd dar ve awlter ter gheled
yol, pahaq qo Khudcho yadmid haq Yielnud Leorheor
thar har ve chighe bur taf ve tawd “ Leorheor almif
tedphot ghe, yawd thar tor bal peol. ” peol lie awlnu
tedxad tednar kar Leorheor gie hardar ve Tawlkaw
yadmid Hawrnir, Leorheor awlpa madheot madphied
Yielnud thar heot zi ve thar xa kad lie, beor lie chighe
cie qot peoq ve: “Heotdar qo ghalghe le? ngal od ve
ma ve qielpu thar qawr lu ghawr peoq. ” Chi
tawdkhawd yal ngaw ngaw, ghawghod yadmid xied ve |
phawd thar xa mawl ve qhe, Leorheor ve awlpa Leorheor
thar beor lie agkhaw tawt — e te ve tedyad, Leorheor
Yielnud thar chighe qot pid ve; “Apa yawd tedni le
ugmu shietmu haw phu peoq ve yiel chi thar phat qai
gad ve ced” peol lie bur ve lie Khudcho chaw hapa lieq
hawq sit tat phot lie almif cie ve “ Almif tor ve ba, niq
~iel ba ve almif hapa lieq ve mietshif thar hot taf ve
ghe yol” -----

Chighe awlsiq siq ve midghad cie cawl ve
tawdkhawd lir teddaw awlghaw cawl ve, chi pataw lir
chi teddaw ve awllogma ve dar keul tedmal yol, Od
milgeul tawtla ve lir burpaf madhet qo bur mad tawt la

Lir chi teddaw thar xaw ve lie nima sha ve tedmal
yol. Ngal kar yof ve, veorshawr chi tedmal awlghad
awlghaw chighe odghe awllaw cawl qot kar, yarqhad
igkat awlhiq lid ghe qai xa, kiel ve awlyad qawr cawl
sher — al. Ngal dawd ve For Teorsheoq chighe ve lir
burpaf cawrcia cawl ve mad jad sher — al, veorshawr lie
dawdnawd tul mad jad sher - al!

Chi lie tawd uqgpeof yol!

2006 ghawr 8 hapa Khuimir

